„Službene novine BPK Goražde“ br. 14/10 

U R E D B A
o  definisanju minimalne potrebne dokumentacije 

na  manjim gradilištima
 Član 1.


Ovom  Uredbom definiše se minimalna potrebna dokumentacija koju izvođač mora imati na manjem gradilištu i za objekte manjeg značaja.
Član 2.  


Izvođač na manjem gradilištu i za objekte manjeg značaja obavezno mora imati slijedeću minimalnu potrebnu dokumentaciju:

1) ugovor o izvođenju radova;
2) rješenje o upisu u sudski registar, te licencu za obavljanje djelatnosti izdatu od strane Ministarstva za urbanizam, prostorno uređenje i zaštitu okoline BPK-a Goražde, odnosno Federalnog ministarstva prostornog uređenja i građenja;

3) akt ovlaštenog lica izvođača o postavljenju voditelja građenja i voditelja pojedinih radova;

4) akt investitora o imenovanju i licencu za nadzornog organa;

5) odobrenje za građenje;

6) projekte na osnovu kojih je izdato odobrenje za građenje;

7) građevinski dnevnik;

8) građevinsku knjigu;

9) elaborat o iskolčenju građevine izrađen od fizičkog ili pravnog lica registrovanog za obavljanje te djelatnosti po posebnom propisu ili nadležne službe za poslove katastra.

Član 3.


Dokumentacija navedena u članu 2. ove Uredbe definisana je u Zakonu o prostornom uređenju i građenju BPK-a Goražde i federalnoj Uredbi o uređenju gradilišta, obaveznoj dokumentaciji na gradilištu i sudionicima u građenju, koja se primjenjuje kao kantonalni propis.
Član 4.

Ova Uredba stupa na snagu narednog dana od dana objavljivanja u "Službenim novinama Bosansko-podrinjskog kantona Goražde".

